
PUNTE:  150
TYD:  3 uur
Hierdie vraestel bestaan uit 13 bladsye en 3 bylaes.
INSTRUKSIES EN INLIGTING
	Lees die volgende instruksies aandagtig deur voordat die vrae beantwoord word.
	
	


	1.

2.

3.

4.

5.

6.

7.

8.
	Hierdie vraestel bestaan uit VYF vrae.  Beantwoord AL die vrae.

VRAE 1.2, 3.3.2 en 4.3.1 moet op die aangehegte BYLAES A, B en C beantwoord word.  Skryf jou naam/eksamennommer in die ruimtes gelaat neer en lewer die bylaes saam met die ANTWOORDEBOEK in.

Nommer die antwoorde korrek volgens die nommeringstelsel wat in hierdie vraestel gebruik is.

'n Goedgekeurde sakrekenaar (nieprogrammeerbaar en niegrafies) mag gebruik word, tensy anders vermeld.

AL die berekeninge moet duidelik getoon word.

AL die finale antwoorde moet tot TWEE desimale plekke afgerond word, tensy anders vermeld.

Begin ELKE vraag op 'n NUWE bladsy.

Skryf netjies en leesbaar.
	
	


	VRAAG 1
	
	


	1.1
	Die Suid-Afrikaanse Inkomstediens (SAID) is verantwoordelik vir die invordering van belasting van belastingbetalers namens die regering.  Die volgende grafiek toon hoe die regering van die geld uit belasting ontvang in die 2002/3-, 2003/4-, 2004/5- en 2005/6-finansiële jare gespandeer het.

	1.1.1
	Hoeveel meer is op onderwys in die 2005/6-finansiële jaar as in die 2002/3-finansiële jaar spandeer?
	
	(2)


	
	1.1.2
	Analiseer die bedrae wat op onderwys, gesondheid en maatskaplike ontwikkeling tydens die vier finansiële jare genoem, gespandeer is.  Watter neiging/tendens merk jy op?  Verduidelik jou waarnemings.
	
	(5)


	1.2
	Aangesien die regering voortdurend inkomste nodig het, moet werkgewers belasting (lopende betaalstelsel) (LBS) van hulle werknemers se salarisse aftrek en dit elke maand aan die SAID (Suid-Afrikaanse Inkomstediens) betaal.
Patsy Smith werk in die verkoopsafdeling van United Industries en het 'n bruto salaris van R10 560,00 per maand tydens die 2006/7-belastingjaar ontvang.  Elke maand word belasting (lopende betaalstelsel), en bydraes tot die pensioenfonds, mediese fonds en Werkloosheidsversekeringsfonds, van haar salaris afgetrek.  TABEL 1 toon een van haar maandelikse salarisstrokies vir die 2006/7-belastingjaar.
TABEL 1:  Patsy Smith se salarisstrokie vir Desember 2007

UNITED INDUSTRIES

BETAAL-DATUM:

24-DES-07

NAAM:

Patsy Smith

PERSONEEL-NOMMER:
099-0045

DEPARTE-MENT:
Verkope
IDENTITEITS- NOMMER:
691112-xxxx-xxx

GEBOOR-TEDA-TUM:
12-11-1969

POSTITEL:
Verkoopspersoon
BELASTINGS-

VERWYSINGSNOMMER:
xxxxxxxxx

HUWELIK-STAAT:
Ongetroud
BANKREKENINGNOMMER:
963 246 987

BANK:
BCTB

SALARIS
BEDRAG
AFTREKKINGS
BEDRAG
Basiese salaris
R10 560,00

Lopende betaalstelsel (LBS/'PAYE')
R1 918,77

Bonus

R10 560,00

Lopende betaalstelsel (LBS) ('PAYE')
R1 918,77

Pensioen (7,5% van maandelikse

 salaris)

R792,00

Mediesefondsbydrae
R495,00

Werkloosheidsversekeringfonds  

(WVF)
R21,12

BRUTO SALARIS
R21 120,00

TOTALE AFTREKKINGS
R5 145,66

NETTO SALARIS VERSKULDIG:

R15 974,34

Patsy gebruik TABEL 2:  Berekening van belastingaanspreeklikheid (BYLAE A) om te bereken of die LBS-belasting wat van haar salaris afgetrek is, genoeg was vir die 2006/7-belastingjaar.
	
	


	
	Beantwoord die volgende vrae op TABEL 2: Berekening van belastingaanspreeklikheid (wat op BYLAE A gegee word en saam met die ANTWOORDEBOEK ingelewer moet word).  Waar nodig, moet ALLE berekeninge getoon word.

	
	

	
	1.2.1
	In Desember elke jaar ontvang Patsy 'n bonus wat uit 'n nie-pensioendraende 13de tjek bestaan.  Slegs belasting word van die 13de tjek afgetrek.
Bereken haar bruto JAARLIKSE salaris (insluitende haar bonus) op TABEL 2.  Skryf die antwoord in die BEDRAG-kolom.
	
	(4)


	
	1.2.2
	Tydens die 2006/7-belastingjaar het Patsy 'n bedrag van R150 000 in 'n Suid-Afrikaanse geldmarkrekening, teen 'n rentekoers van 7,2% halfjaarliks saamgestel, belê. 
	
	


	
	
	(a)
	Bereken op TABEL 2 die rente wat sy tydens die 2006/7-belastingjaar ontvang het deur die volgende formules te gebruik:
                  A = P (1 + i)n ;  Rente = A – P
	
	(6)


	
	
	(b)
	Belastingvrystelling word toegelaat op rente wat op beleggings in 'n Suid-Afrikaanse bank verdien is.  Dit beteken dat die belastingbetaler 'n gegewe bedrag van die rente verdien, mag aftrek en slegs op die oorblywende gedeelte belasting betaal.
Belastingvrystelling:

· Vir individue jonger as 65 jaar:  R16 500
· Vir individue 65 jaar en ouer:  R24 500
Skryf die bedrag wat Patsy aan belasting moet betaal in die ruimte gelaat vir 'Belasbare rente' neer. 
	
	(1)


	
	1.2.3
	Skryf die totale inkomste ontvang, waarop sy belasting moet betaal neer (SUBTOTAAL A).
	
	(1)


	
	1.2.4
	Voordat die finale belasting betaalbaar bereken word, moet alle pensioenfonds- en mediesefondsbydraes, wat minder as R500 per maand is, van die inkomste ontvang, afgetrek word.  Aangesien Patsy R495,00 per maand vir medies betaal, kan sy haar volle bydrae aftrek voordat haar finale belasting bereken word.
Bereken die volgende op TABEL 2:
	
	


	
	
	(a)
	Patsy se jaarlikse mediesefondsbydraes
	
	(2)


	
	
	(b)
	Patsy se jaarlikse pensioenfondsbydraes
	
	(2)


	
	
	(c)
	Haar totale mediese- en pensioenfondsbydraes (SUBTOTAAL B)
	
	(1)


	
	
	(d)
	Patsy se belasbare inkomste (SUBTOTAAL A – SUBTOTAAL B)
	
	(2)


	
	1.2.5
	Suid-Afrika het 'n Progressiewe Inkomstebelastingstelsel.   Dit beteken dat hoe meer jy verdien, hoe meer belasting betaal jy.  TABEL 3 toon die belastingkoerse vir die 2006/7-belastingjaar.
TABEL 3:  Belastingkoerse vir die belastingjaar geëindig
                    28 Februarie 2007 (2006/7-belastingjaar)
BELASBARE INKOMSTE
BELASTINGKOERSE
R0 – R100 000

18% van elke R1

R100 001 – R160 000

R18 000 + 25% van die bedrag meer as R100 000

R160 001 – R220 000

R33 000 + 30% van die bedrag meer as R160 000

R220 001 – R300 000

R51 000 + 35% van die bedrag meer as R220 000

R300 001 – R400 000

R79 000 + 38% van die bedrag meer as R300 000

R400 001 en meer
R117 000 + 40% van die bedrag meer as R400 000

Bereken die volgende op TABEL 2:
	
	


	
	
	(a)
	Die totale belasting betaalbaar op Patsy se belasbare inkomste (SUBTOTAAL C)
	
	(4)


	
	
	(b)
	Haar jaarlikse LBS-aftrekkings (SUBTOTAAL D)
	
	(2)


	
	
	(c)
	Die verskil tussen SUBTOTAAL C en SUBTOTAAL D
	
	(2)


	
	1.2.6
	Is daar genoeg LBS-belasting van Patsy se bruto salaris tydens die 2006/7-belastingjaar afgetrek om die totale belasting betaalbaar te dek?  Gee 'n rede vir jou antwoord.
	
	(2)

	
	
	
	
	[36]


	VRAAG 2
	
	


	Mev. Long is die hoogspringafrigter by Roseland Hoërskool. Sy teken die hoogtes wat deur vyf seuns in die hoogspringspan gespring is, aan.
	[image: image2.wmf]
	
	


	2.1
	Lerato is een van die lede van die span.  

Die volgende is die hoogtes, in meter, van sy laaste 12 spronge:
1,70;  1,68;  1,78;  1,90;  1,74;  1,85;  1,81;  1,95;  1,98;  2,00;  2,02;  1,80
	
	


	
	Bepaal die volgende:
	
	

	
	
	
	
	

	
	2.1.1
	Die mediaanhoogte wat Lerato in sy laaste 12 spronge gespring het
	
	(4)

	
	
	
	
	
	

	
	2.1.2
	Die hoogte wat sy onderste kwartiel (Q1) is
	
	(2)

	
	
	
	
	
	

	
	2.1.3
	Die hoogte wat sy boonste kwartiel (Q3) is
	
	(2)

	
	
	
	
	
	

	
	2.1.4
	Sy interkwartiel-variasiewydte (IQR), in sentimeter, deur die volgende formule te gebruik:
Interkwartiel-variasiewydte = Boonste Kwartiel – Onderste Kwartiel
                                                OF  
                                        IQR = Q3 – Q1.
	
	(2)


	2.2
	Daar is aan die atlete in die hoogspringspan gesê dat indien hulle 75ste persentiel    1,95 m of hoër is, hulle kwalifiseer om aan die interhoërkompetisie deel te neem.
	
	


	
	2.2.1
	Watter van die hoogtes wat deur Lerato gespring is, is by sy 75ste persentiel?
	
	(4)


	
	2.2.2
	Die 75ste persentiele van die vier ander spanlede is soos volg:
Charles

1,94 m

Lebo

1,80 m

Mohamed

1,95 m

Siyabonga

2,00 m

Watter van die vyf atlete het NIE gekwalifiseer om aan die interhoërkompetisie deel te neem NIE?  Gee 'n rede vir jou antwoord.
	
	(2)

	
	
	
	
	[16]


	VRAAG 3
	
	


	Mnr. Ndlovu het toestemming gekry om aan die begin van die skooljaar skryfbehoeftepakkies by die Freedom Hoërskool te verkoop.  Hy moet die skool 'n eenmalige bedrag van R800 betaal vir die reg om die skryfbehoeftes by die skool te verkoop. 

Hy koop die pakkies by 'n groothandelaar wat R100 per pakkie (BTW ingesluit) vra indien 50 of minder pakkies gekoop word, en 10% minder indien meer as 50 pakkies gekoop word.  
Hy is van plan om die skryfbehoeftepakkies teen R140 per pakkie aan die leerders te verkoop. 
Hy besluit om twee grafieke te trek om sy inkomste en uitgawes vir verskillende hoeveelhede skryfbehoeftepakkies uit te werk.  Die grafiek om sy INKOMSTE vir verskillende hoeveelhede skryfbehoeftepakkies te illustreer, is reeds op BYLAE B getrek.

	
	


	3.1
	Skryf mnr. Ndlovu se vaste koste neer. 
	
	(1)


	3.2
	Bereken die prys van 'n pakkie as meer as 50 pakkies gekoop word. 
	
	(2)


	3.3
	Mnr. Ndlovu wil 'n grafiek trek om sy uitgawes op dieselfde assestelsel te illustreer as die grafiek wat sy inkomste illustreer.  Die tabel hieronder illustreer mnr. Ndlovu se totale koste vir verskillende hoeveelhede skryfbehoeftepakkies.
TABEL 4:  Koste van skryfbehoeftepakkies
Aantal pakkies gekoop
0

30

50

60

80

100

Totale koste in rand

800

3 800

5 800

6 200

A

B


	
	


	
	3.3.1
	Gebruik die inligting gegee om die waardes van A en B, wat in die tabel uitgelaat is, te bereken.
	
	(4)


	
	3.3.2
	Gebruik die assestelsel op BYLAE B en die waardes in TABEL 4 om 'n grafiek te trek om mnr. Ndlovu se uitgawes vir die verskillende hoeveelhede skryfbehoeftepakkies gekoop, te illustreer.
	
	(4)


	
	3.3.3
	Gebruik die grafiek om die volgende te bepaal: 
	
	


	
	(a)
	Hoeveel skryfbehoeftepakkies mnr. Ndlovu moet verkoop om gelyk te breek  


	
	(1)

	
	(b)
	Die wins wat hy maak as al 100 skryfbehoeftepakkies verkoop sou word  
	
	(3)


	3.4
	Mnr. Ndlovu verkoop slegs 80 van die 100 pakkies wat hy gekoop het.
	
	


	
	3.4.1
	Veronderstel hy hou die 20 pakkies wat nie verkoop is nie.   Hoeveel wins sou hy maak?
	
	(4)


	
	3.4.2
	Veronderstel die groothandelaar stem in om die pakkies wat nie verkoop is nie, teen 80% van die kontantprys wat deur mnr. Ndlovu betaal is, terug te koop. 
Bepaal hoeveel wins mnr. Ndlovu sou maak indien hy die 20 pakkies aan die groothandelaar terugverkoop.
	
	(5)

	
	
	
	
	[24]


	VRAAG  4
	
	


	Die Suid-Afrikaanse tekstielbedryf beleef tans baie moeilike tye.  As gevolg van goedkoop invoere uit ander lande moes sommige plaaslike tekstielmeulens en klerefabrieke toemaak en hul personeel is verminder of ontslaan.  Die aantal poste in hierdie bedryf het van 70 500 in 2003 tot net minder as 50 500 in 2006 afgeneem.
Om die tekstielbedryf weer lewe te gee, het die regering sedert 2006 'n beperking op die aantal klere-items wat in die land ingevoer mag word, ingestel.  (sien TABEL 5)

TABEL 5:   Maksimum aantal verskillende klere-items wat in Suid-Afrika    ingevoer mag word (in duisende)
TIPE KLERE-ITEM
Maksimum aantal in 2006

Maksimum aantal in 2007

Maksimumaantal in 2008
Gebreide klere-items (truie, oortrektruie)

113 496 

74 907 

81 666 

Geweefde klere-items (hemde, broeke, bloese, rompe)
140 395 

101 084 

109 931 

               
	
	


	4.1
	Een van die verantwoordelikhede van die regering is om verantwoordelike handel te bevorder.
	
	


	
	4.1.1
	Bereken die persentasie afname in die aantal werkers wat van 2003 tot 2006 in die tekstielbedryf in Suid-Afrika gewerk het.
	
	(3)


	
	4.1.2
	Bereken die persentasie afname in die aantal geweefde klere-items wat van 2006 tot 2007 in Suid-Afrika ingevoer is.
	
	(3)


	
	4.1.3
	Is die besluit om die aantal geweefde klere-items wat in Suid-Afrika ingevoer word, te verminder, geregverdig? 

Verduidelik jou antwoord kortliks.
	
	(3)


	4.2
	Die regering het besluit dat vanaf 2008, 6 759 000 meer gebreide klere-items as in die vorige jaar in die land ingevoer mag word.
	
	


	
	4.2.1
	Skryf 'n vergelyking neer wat gebruik kan word om die aantal gebreide klere-items wat in elke opeenvolgende jaar na 2007 ingevoer mag word, te bereken, in die vorm: 

N  =  aantal items in 2007 ingevoer +  T  ×  …
waar
     N = totale aantal gebreide items ingevoer, en
     T = aantal jaar na 2007
	
	(1)


	
	4.2.2
	Bepaal vervolgens, of andersins, tydens watter jaar die aantal ingevoerde gebreide klere-items meer sal wees as die aantal gebreide klere-items wat in 2006 ingevoer is.
	
	(4)


	4.3
	Die regering moedig ook kleinsake-entrepreneurs aan om dit in die klerebedryf te waag.  
In 2006, toe sy by 'n klerefabriek ontslaan is omdat personeel verminder is, het Phumzile Ngcobo 12 nywerheidsnaaimasjiene gekoop en 'n klein onderneming begin wat sporttruie maak.
Sy koop materiaal in grootmaat en doen self al die ontwerp- en uitsnywerk van die truie.  Afhangende van die bestellings wat sy ontvang, laat sy haar voormalige kollegas haar help om die truie te maak.
Die tabel hieronder toon die aantal masjiene benodig (en dus die aantal masjiniste in diens) en die tyd wat dit neem om 300 truie te maak.

TABEL 6:  Aantal masjiene en tyd geneem om 300 truie te maak
Aantal masjiene
1

2

3

4

6

10

12

Tyd geneem in uur
150

75

50

37,5

25

15

12,5

                  
	
	


	
	4.3.1
	Gebruik die grafiekpapier wat in BYLAE C verskaf word om 'n grafiek te trek wat die data in TABEL 6 illustreer.
	
	(5)


	
	4.3.2
	Gebruik die grafiek om die volgende vrae te beantwoord:
	
	


	
	
	(a)
	Hoe lank sal dit neem om 300 truie te maak indien 5 masjiene gebruik word?
	
	(2)


	
	
	(b)
	Hoeveel masjiene sal benodig word om 300 truie in 20 uur te maak?
	
	(2)


	
	4.3.3
	Skryf 'n formule neer wat gebruik kan word om die tyd geneem om 300 truie te maak, te bereken.
	
	(2)


	
	4.3.4
	Indien ses masjiniste gebruik word om 1 800 truie te maak, bepaal die aantal uur wat nodig sal wees om die taak te voltooi.
	
	(3)


	4.4
	Die volgende is 'n monster van 'n logo wat Phumzile gevra is om op sommige van haar truie vas te werk.
Die afmetings van die logo was soos volg:
Radius van die buitenste sirkel is 8 cm

Diameter van die binneste sirkel is 12 cm

[image: image3]
Die formule vir die oppervlakte van 'n sirkel is:

Oppervlakte van sirkel = 
[image: image4.wmf]p

 = 3,14)
	
	


	
	4.4.1
	Bereken die oppervlakte van die buitenste sirkel.   
	
	(3)


	
	4.4.2
	Bereken vervolgens die oppervlakte van die geruite gedeelte van die ontwerp.  
	
	(4)

	
	
	
	
	[35]


	VRAAG 5  
	
	


	Die Graad 12 C-leerders van Freedom Sekondêre Skool het besluit om die mure van hul klaskamer as 'n afskeidsgeskenk aan hulle skool oor te verf.

Die klaskamer wat hulle wil verf, is 12 m lank, 8 m breed en 3 m hoog.  Die leerders besluit om die onderste helfte van elke muur met blou glansverf te verf en die boonste helfte van elke muur met wit PVA-verf.
Die vloerplan van die klaskamer word hieronder gegee.

              
	
	


	5.1
	Noordelike muur
	· Die noordelike muur van die klaskamer het 'n deur en drie groot vensters.
· Die deur is 2 500 mm × 900 mm.  

· Elk van die vensters is 1 200 mm × 450 mm.

	
	

	
	Bereken die oppervlakte van die noordelike muur wat met die volgende geverf moet word:
	
	


	
	5.1.1
	Blou glansverf
	
	(4)


	
	5.1.2
	Wit PVA
	
	(5)


	5.2
	Westelike muur

	· Die skryfbord is teen die westelike muur van die klaskamer.

· Die skryfbord is 1 m × 4 m.  Dit is 1 m van die vloer af en hoef nie geverf te word nie.

	
	

	
	Bereken die oppervlakte van die westelike muur wat met die volgende geverf moet word:
	
	


	
	5.2.1
	Blou glansverf
	
	(4)


	
	5.2.2
	Wit PVA
	
	(2)


	5.3
	Suidelike muur


	· Die suidelike muur het geen deur of venster nie.
	
	

	
	Oostelike muur





	· Daar is 'n aansteekbord teen die oostelike muur.
· Die aansteekbord is 1 m × 6 m en is  1,5 m van die vloer af.  Dit hoef nie geverf te word nie.

	
	

	
	Bereken die totale oppervlakte van die klaskamer wat met die volgende geverf moet word:
	
	


	
	5.3.1
	Blou glansverf
	
	(4)


	
	5.3.2
	Wit PVA
	
	(5)


	5.4
	Een liter blou glansverf bedek 8 m2 en een liter PVA bedek 6 m2.

Bereken die volgende:
	
	


	
	5.4.1
	Die aantal liter blou glansverf wat gekoop moet word
	
	(3)


	
	5.4.2
	Die aantal liter wit PVA wat gekoop moet word
	
	(3)


	5.5
	Die leerders het 'n skenking ontvang wat bestaan uit verfkwasse, terpentyn, verdunner ('thinners') en ander verf- en skoonmaakbenodigdhede.  Al wat hulle moet koop, is die verf en vier bokhaarrollerstelle (wat uit 'n bokhaarroller en 'n verfpan bestaan).
Gebruik die volgende pryse om die totale koste om die klaskamer te verf, te bereken.  Onthou dat die leerders die koste so laag as moontlik wil hou.


Blou glansverf
5 ℓ
R289,00

1 ℓ
R99,00

Wit PVA

5 ℓ
R220,00

1 ℓ
R92,00

1 bokhaarroller en verfpan
R30,00

            
	
	(9)

	
	
	
	
	[39]

	
	
	
	
	

	
	
	TOTAAL:
	
	150


NAAM/EKSAMENNOMMER:   ………………………………………………….

BYLAE A
VRAAG 1.2

	TABEL 2:  BEREKENING VAN BELASTINGAANSPREEKLIKHEID 

                   (1 Maart 2006 tot 28 Februarie 2007)

	
	1. INKOMSTE ONTVANG EN/OF OPGELOOP
	BEDRAG 

(slegs in rand)

	1.2.1
	Bruto jaarlikse salaris


	

	1.2.2 (a)
	Rente ontvang van Suid-Afrikaanse banke


	

	1.2.2 (b)
	Belasbare rente
	

	1.2.3
	
SUBTOTAAL A = Totale inkomste waarop belasting betaal moet word
	

	
	2. MEDIESE EN PENSIOENFONDS

	1.2.4 (a)
	Jaarlikse mediesefondsbydraes


	

	1.2.4 (b)
	Jaarlikse pensioenfondsbydraes


	

	1.2.4 (c)
	   SUBTOTAAL B = Mediesefonds- + pensioenfondsbydraes
	

	
	3. BELASBARE INKOMSTE

	1.2.4 (d)
	SUBTOTAAL A – SUBTOTAAL B
	

	
	4. TOTALE BELASTING BETAALBAAR (gebruik belastingtabelle vir berekening)

	1.2.5 (a)
	SUBTOTAAL C = Totale belasting betaalbaar
	

	
	5. LBS ('PAYE')
	

	1.2.5 (b)
	SUBTOTAAL D = Jaarlikse LBS-aftrekkings
	

	1.2.5 (c)
	6. TOTALE BEDRAG BETAALBAAR DEUR/AAN JOU


(Die verskil tussen SUBTOTAAL C en SUBTOTAAL D)
	


NAAM/EKSAMENNOMMER:   ………………………………………………….

BYLAE B   
VRAAG 3.3.2


[image: image8.emf]INKOMSTE EN UITGAWES

NAAM/EKSAMENNOMMER:   ………………………………………………….

BYLAE C
VRAAG 4.3.1

